
TNB TAWAR INSENTIF KHAS SEMPENA HARI KEBANGSAAN 
 

 Sebagai galakan kepada pelanggan komersial menerangi bangunan dan kawasan 
persekitaran 

  
Bersempena sambutan Hari Kebangsaan Ke-65, Tenaga Nasional Berhad (TNB) sekali lagi  
menawarkan Insentif Sinaran Merdeka bagi menggalakkan pelanggan komersial menerangi 
bangunan dan kawasan persekitaran mereka dengan lampu hiasan. 
 
Ia bagi menggalakkan penyertaan para pelanggan ini untuk menerangi bangunan dan kawasan 
persekitaran mereka, lantas menyokong usaha Kerajaan dan pihak berkuasa tempatan 
menyemarakkan sambutan Hari Kebangsaan.  
 
Insentif Sinaran Merdeka adalah bagi tempoh penggunaan elektrik selama dua bulan iaitu dari 1 
Ogos 2022 sehingga 30 September 2022. Insentif itu adalah berbentuk kadar tarif lebih rendah 
iaitu sebanyak 20.8 sen/kWj bagi jumlah peningkatan penggunaan elektrik yang melebihi purata 
penggunaan tiga bulan, iaitu Mei, Jun dan Julai 2022. 
  
Insentif tahunan TNB ini ditawarkan sejak tahun 2000 kepada semua pelanggan di bawah tarif 
perdagangan seperti bangunan pencakar langit, bangunan pejabat, kompleks komersial, 
kompleks membeli-belah, hotel dan stesen minyak.  
 
Pelanggan yang layak adalah tergolong di bawah tarif perdagangan yang telah mendapat bekalan 
elektrik sebelum 1 Ogos 2021 dan telah menerima sekurang-kurangnya satu bil sebenar sama ada 
pada bulan Mei, Jun atau Julai 2022. Manfaat insentif khas ini akan dimasukkan ke dalam bil bulan 
Oktober 2022 secara sekali gus dan akan dipaparkan sebagai “Diskaun Karnival”. 
 
Pada tahun lalu, sebanyak 3,096 permohonan Insentif Sinaran Merdeka telah diterima TNB.  
Daripada jumlah tersebut, 62% atau 1,910 pelanggan dikenalpati layak menikmati insentif ini. 
 
Permohonan untuk promosi ini bermula pada 1 Ogos 2022 sehingga 15 September 2022. 
Pelanggan boleh memohon secara dalam talian melalui portal myTNB (www.mytnb.com.my) atau 
membuat permohonan di Kedai Tenaga berhampiran. Untuk maklumat lanjut mengenai Insentif 
Sinaran Merdeka, pelanggan boleh menghubungi talian TNB CareLine di 1-300-88-5454, layari 
www.tnb.com.my atau e-mel: tnbcareline@tnb.com.my. 
 

Dikeluarkan di Kuala Lumpur pada 9 Ogos 2022, jam 10:00 pagi 
Untuk pertanyaan lanjut media, sila hubungi Hanim Idris 019-2617617 / 

Grace Tan 016-6626229 / Asma’ Razak 013-2505433 
atau emel kami: media@tnb.com.my 

